
V .

J u r i ft i s .
V. 1511 R. [Bl. 2 a.]

Incipit ludus carniß briui de juriftis .
Precurfor dicit :

Nun hört , ir herrn , all geleich ,
paid arm vnd auch reich ,

Frawen vnd auch mann ,
wie ir hie feytt ftan ,

5 Wir wollen haben Ain vafnacht fpill,
das ift wenig vnd ckhoft nit vill

Vnd ift gar von hupfchn fachn ,
des mocht woll ain pluemete kue lachen .

Darumb ftett ftill vnd fchawet zue
1o vnd habt ewr tefchn vnd feckh in gueter huet ,

Darmit euch das gelt nit daraus berd getragn ,
das ier vns hin für nicht thuet ancklagn .

Ich thue euch auch in treuen kundt
allen hie zu difer ftundt

15 Von Manigem Juriftn hupfch vnd guet ;
zbar mich gedunckht in meinem muet ,

Sy wern ,groffer wicz pflegn
vnd auch guetn ratt gebm ,

Wer den von in wirt pegern ,
Wiener Neudrucke , Heft 9. 5



66 V. Juriftis. [20 —48.

20 als irs den hernach wol wert hern .
Sy habn als vill weifhet vnd bicz,

fy veiltn fchir ain nadl fpicz ,
Darumb follt man fy pillich ern

vnd irn radt auff nemen gern .
25 Darumb , ob yemandt zu fchickn hiet auf den

plan ,
es fey knecht , diern , frawoder mann , [Bl.2b.]

Der legs dem Richter vnd den Juriftn hie für,
damit man dy warchet darin fpur ;

So helfen fy ewch treulich gern ,
30 als wan fy fein pöft froind bern .

Auch ift hie Ain ackher troll ,
ich fpräch halt fchier ain fpänzol ,

Der thuet alfo lappifch
vnd darzue närrifch ;

35 Er chan auch alfo woll ,
ich maen , er fey ain tag nur x mall voll ,

Vnd darumb , das wirs nit zu lang machn
vnd nit verdruß habt in vnfern fachn ,

So will ichs hie laffn ftan
40 vnd will ander leut auch reden lan .

Et fic vnus rufticus ex populo veniens :
Nun hört mir zue vnd laft euch fagn ,

ich hab vor dem richter nichtz zu klagen ;
Doch , fo ich lang hie ftend vnd pedecht ,

mocht Manicher fprechn , wer hat den
enczl knobl a) her pracht ,

45 Den goczn vnd den ackher trolln
vnd den grobm Spen zolin ?

Auch mocht im ainer gedenckn in feinem
muet ,

ich wollt euch veratn leib vnd gftt ;

a) n m knobl corrig. aus 1



49—79-] V . Juriftis . 67

Das ftuend nit wol an den ern mein ,
50 folichs foll vermitn fein.

Darumb a) hört , waß ich euch fag !
es ift nit ver der felig vafchang tag , [Bl. 3a.]

So hat man mir gefagt von felczamenn dingen ,
er wurd dy vafln mit im pringen

55 Vnd darczue Suppm , muefß vnd kraut ,
dy myeff b) wir freffn in vnferr haut ,

Vnd darzue geyflicz vnd topanicz ,
dy habn gar ain felczame hicz,

Sy fretn mir meinenn magn
60 vnd verderben mir fer meinen kragen ,

Darczue fuppm von fawrm fchottn ,
dar von waxn im ars lang zottn .

Auch thuet dy vaftn woll mer :
in dem pauch grymt fy mich fer,

65 Das ich die dynne fcheyffn
khan den ganczn tag verpeiffn ;

Der mangl vnd der reyff
ift auch woll vnfer fpeis .

Ich wur gern mit groffn vifchn vol,
70 fy thuend mir nur im peytl nit boll .

Das hab ich euch wollen fagn
vnd vber den feligen vafchang klagen ,

Das er mir ain foliche lecz thuet laffn,
ich mocht mich fchir im ars darumb

zkraczn .
75 Nun merckh ich woll , ier wolt mich gern

kennen ,
fo will ich mich yeczund nennen :

Ich pin fricz paur von englfe genannt ,
als vnendt ift mir woll peckandt .

Das will ich noch ain taill verpringen [Bi. 3b.]

a) In der Hs . Darunb zu lesen, b) y in myeff corrig.
aus u.

5 *



68 V, Juriftis. [80—112.

80 vnd will hin zu der thur fpringen
Vnd will fchawenn mit mein geding ,

das kainer her ein dring ,
Es geh vns den ain haller oder ain d.,

fo get er den vnpeforcklich da herein ;
85 ob er mir gern geb ain fchbein ,

fo het ich kain ftall , das ichs thet drein ;
Geb er mir den ain khue ,

fo hiet ich weder hey noch ftrey darz (ue).
Trib ichs den in ain anders hauß ,

90 fo wurd villeicht ain gfchray darauf
Vnd fo fprechn die vnd die holden ,

ich hiet das fchbein oder dy kue geftoln .
Darumb ift mir der pfennig wol lieber ,

der thuet mir mein feckh nit petrueben .
95 Nun will ich gleich laffn daruon

vnd ich will hin zu der thürn fton .
Nun , wer hat hie etbas zu fchaffh,

es feyen laienn oder pfafifn,
Der tret pehend vnd fchnell herfur ,

100 ich fte fchon hinder der thur .

Tune venit Juuenis ad iudice (m):

Her richter , hört mich An der ftatt ,
warumb ich her pin komenn für ratt !

Den ich hab Ain Jungn , ftolczn leib,
darczue hiet ich gern ain Junges beib ;

105 Chainer altn will ich nicht habn ,
den fy hiet vill gülden auff zu tragenn . [ßi.4a.]

Darumb laft mier ain vrtll gen ,
das ich dar pey mug verften ,

Wan ich zu der ee foll greififenn,
110 das pit ich euch mit ganczen fleiffen.

Darumb fragt dy herrn vnd dy pider leut ,
ob es fey an weill vnd zeytt ,

Das ich mug nemenn ain beib ,
damit ich mein zeit in freiden vertreib .

Et ybi venit virgo , dicit :
115 Herr richter , lieber herr mein ,

helft mir zu dem Jüngling fein,
Das er werd mein eelich man ;

den ich furcht , es fey mir gethan ,
Das ich nit mag pleiben ain maidt ,

120 das red ich ficher auff meinen aydt .
Vnd folt man mich drumb auß dem land

tre (i)ben ,
fo mag ich doch kain maid me pleiben .

Mich pedunckht woll pey meinen finnen ,
der vafchang wer mir enntrinnenn ,

125 Vnd folt mir den darin kain man nit berden ,
fo mueft ich gancz verderbm .

Darumb , her richter , hapt fleiß in den fachen !
gefchech mir das , fo wolt ich lachn .

gebt ir mir den Jüngling nit zun ainem man ,
130 fo mueft ir mich furbar felbft han .

Tune venit mater virginis ad Judi (cem )
dicens :

Ir richter und liebenn herren mein , [Bl. 4b.]
laft euch mein kind pefolchen fein,

Als woll ich euch vertrau ,
wan fy ift gebefn ain raine Junckfrau ,

135 Pis das ich ier 1 par fchuech vmb iij k .
kauft ,

da ward ier dy pfuy fy fich fchedlich rauch .
Sy ift auch gebefn keufch vnd raen

oberhalb des napls vnd vnder halb der paen ,
Sy liefß auch alls vnder wegn ,

I4° den halfn vnd kuffn das thet fy pflegn .



70 V . Juriftis . [141—168

Ich waes auch nit , waß ier der Jüngling hat
getan ;

den wirt er ir zun ainem mann
Vnd Juckht fy Rain mit feinemm prugl ,

der do ift wie ain aichner rigl ,
145 So wirt mein tochter vor laid verzagn .

darumb , her richter , ich pite euch , ir wolt
fleif haben .

So will ich im machn in dem pauch wee,
das In gereuenn wirdt die ee,

Vnd die dünn fcheiffen foll er nit enpern a),
150 pis er hat mein tochter gern .

Seruus judicis :
Gnediger herr der richtpr ,

nun nembt euch war difer mär
Vnd nempt den richter ftab in die hendt ,

darmit ir für ain Richter werd erckhendt ,
155 Vnd laft in paeden das recht ergen ,

das fy nit lang pdurffn hie zu ften
Vnd das kainer hin für an mug Jechn ,

im wer hie vnrechtlichn gefchechn ,
Vnd was das recfyt darinn erkenntt , [Bl. 5a.]

160 das follt habn guet krafft vnd endt .
Darumb phlegt der Juriftn radt ,

das wir darnach kumen von difer flat .

Judex in concilium b) (?) loquitur dicens :
Ich als verwefer meins ampt

nim den gerichtz ftab in mein handt
165 Vnd will allenthalben In die fach fchauen ,

damit man hinfur mer mug auff mich pauen ;
Das will ich nit nach meinem herzn fagn ,

funder auch der Juriftn Radt darinn habm .

a) p in enpem corrig. aus b oder umgekehrt, b) Hs. om.

Darumb frag ich euch all , ir Juriften ,
I/ O ob ich mit ern fey vnd liften

Ein vrtl fprechn mug , das er verftee ,
wan er greiffn foll zu der ee.

Darinn folt ir ratn vnd fein nit fpotten oder
lachn ,

den ich hiet darin zu ftraffn .

Judex ad primum Jurifta :
175 Darumb , maifter Johann ,

an euch will ich es hebn an .
Sagt an , wan ift es an der zeytt ,

damit der Jüngling vnd die Junefrau nit zu
lang peytt ?

Primus refpondit cum nomine Johanni :
Ich radt als ain pider man ,

180 das er foll x Jar gen fchuell gan
Vnd funff Jar follt er verfuechn fremde Land ,

damit im faur vnd fueß werd erkant ,
Vnd wan er den alle abenteur erckendt , [Bl. 5b.]

wie man khunft vnd weifhet nent ,
185 Vnd wan er zucht vnd er kan fuern woll ,

aller erft er ain weib nemen foll ;
Hat er aber das alles gethan ,

fo mag er das weib woll nemen an .

Judex ad fecundum iuriftam dicit :
Ich frag euch , maefter ofwold ,

190 das ir den fachn recht thuen fold,
Wie ain Junger man gefytt fol fein,

wan er will nemen ain medlein .

Secundus refpondit Judicy cum nomine
oßwaldus :

Herr richter , ich radt das :
ein man , der frauen hat in has



72 V. Juriftis . {195—222.

195 Vnd hört gern von in vbl reden,
er fey in der hech oder in der ebm,

In franckreich oder in engellandt
reicher vnd mächtiger kinig gnant,

So wer er nit wirdig noch berd,
200 das ain Junckfra feyn zu ern pegert .

Darumb, fo der Jüngling aucha) das thet
vnd gern wider frauen er redt ,

So thue ich im die warchet fagn,
das er die Junckfrau nit foll habn ;

205 Ift aber das fein muett ,
das er ift allczet auff der frauen guet,

So folt im werden die Junckfra ztaell. [Bl. 6a.]
darczue wunfch ich im gluckh vnd haell.

Judex ad tercium loquitur :
Auch frag ich euch, maefter fridreich,

210 den ir feyt ain maefter an kunftn reich,
Was zimpt euch in eurem muet,

damit er pehielt das elich guett ?

Tercius refpondit cum nomine fridericus :
Ich radt , das ain Junger gfell

mit nichte nach ainem weibe ftell,
215 Der ain herczog milichfridl ift,

faull vnd fraffig zu aller frift,
Vnd fluicht von ainem fcharfon,

der im nie kain laed hat tan,
Vnd heur verzagter ift den verd,

220 der ift auch kainer frauen werdt.
Darumb, ob fich der Jüngling fchuldig weft

in difn fachn,
fo folt man im dy Junckfra nit laffn;

a) auch übergeschrieben.

Ift er aber ain pider man ,
fo folt man fy im gern lan .

Judex Ad quartum Jurifta :
225 Ich frag euch , maefter albrecht ,

was gedunckht euch in difn fachn recht ?

albertus quartus refpondens :
Lieber her richter , das ift mein radt : [Bl. 6b.]

in meinem puech laß ich nechtn fpat ,
So ainer alt ift vnd verdroffn

230 vnd alle freud nun ift erlofchn ,
Oder wan fich ainer aller puebrey hat genüett

vnd im fein nafn altag treufft vnd plüett ,
Der felbig foll kains nit pegern ,

wan er daugt nimmer zu weiplichn eren .
235 Darumb dunckht mich guet ,

man thüe zufamen Jungs vnd tums pluet ,
Die mugn freid mit ain ander habn .

das thue ich euch zu radt fagn .

Judex ad quintum :
Nun frag ich euch , maefter cafpar ,

240 vnd nempt euch der fachn ebn war ,
Redt darzue , das euch dunckht recht vnd gftt ,

damit wir habm mochtn ain guetn muet .

Cafpar quintus refpondit :
Ich radt , das ain Junger knecht

foll wiffn, das er das ding kinn recht ,
245 Ain arbet hayft petragn ,

das er nit werd mit knitln gefchlagen ,
So in an khem das pitter wee ,

wan er nimpt ain weib zu der ee,
Die vnder der gurtl wer kuczlig vnd geytig .

250 ich fag euch ,die wer gar paldzeytig ;



74 V . Juriltis . [251—274

Darumb fich ain Junger knecht pebarn foll,
[Bl . 7 a.]

das er dy fach khun an dem pett woll .
Ift fach , das der Jüngling das woll kan ,

fo folt in die Junckfrau peftan .

Judex ad fextum Jurifta :
255 Waß zimpt euch , Maefter khuenrad ?

gebt auch darzue eurn radt .
Waß zimpt euch in euren finnenn ,

wie der Jüngling die Junckfra mocht ge -
binnenn ?

Conradus fextus refpondit :
Alfo thuen ich euch fagn :

260 ainer , der ain weib will habenn ,
Das fy zu khainemm ändern gee ,

ob er wolt zuprechn fein ee
Vnd nafchn zu ändern frauenn ,

mann mueft im en funft vor dem ars ab
hauenn .

265 Darumb , ob der Jüngling nit bolt furficht fein,
fo khem er aufif dy leczt in groffe pein ;

Will er aber thuenn recht ,
fo wurd fein fach noch alle gerecht .

Judex ad feptimum :
Ich frag euch , Maefter tibold ,

270 ir habt von khunft reichenn foldt ,
Was zimpt euch geratn fein,

damit der Jüngling pehueb das medlein ?
[Bl . 7 b .]

Dipoldus feptimus refpondit :
Ein man , vnd der nit khan pefinnenn ,

das die weiber lieber trinckhn den fpinnen

275 Vnd trinckhn auch lieber wein den waffer
oder pier

vnd effn lieber zuckher den wagn fchmier
Vnd ligeft lieber auff pettn den auff penckhn ,

das foll ain Junger man vor woll pedenckhen .
Vnd fy ligend tag vnd nacht vnd fchlaffn faft

280 vnd laffn den mannen weder rue noch raft
Vnd thuen des pofn alfo vill,

als es in ir aller peftes fpill.
Darumb thue ich zu Ratt fagn ,

das ain Jüngling nit vaft foll nach fraen
fragen ,

285 Nun ift iecz auch dy verpotn zeytt ,
vnd rat , das der Jüngling von iecz vber

ain iar peit .
Auch , herr richter , mich deycht 51) gar gut ,

das ir ain folichs vrtl thuet ,
Das fy peytn noch ain Jar ,

290 fo wiert die zeytt erft recht zbar .

Judex ad Juuinem :
Hort , ir junger man dort ,

fo ir nun hapt gehört ,
Das es iecz nit zu der rechtn zeytt ,

darumb ir woll lenger peytt ,
295 Wan es nun zu difer frift

in der criftnhet verpotten ift.
Darumb folt ir noch ain Jar peyten , [Bl. 8a.]

fo mugt ir der Junckhfraen deft pas gen
kuchen reiten .

Juuenis refpondit :
Herr richter vnd liebm herrn , ich danck euch fer,

300 das ir mir hapt gebm foliche 1er;

a) ln der Hs . deyckht aus dunckht corrig .

Den es noch nit ift an der zeytt ,
funder das ich noch ain Jar lenger peit .

Daraufif will ich gar frolich fein
vnd will puckhn mein flefchlein ,

305 Darmit will ich mich lahm
vnd darnach von dannen trabenn .

Virgo dicit :
Nun we vnd heut vnd immer holdt !

ich waes gleich fchier nit , was ich thuen
folt .

Es wer kain wunder , das ich tet verzagn ,
310 das ich die vafnacht kain man folt haben ;

Wan ich doch nur ain hiet die iij tag ,
fo wurd geringert all mein klag .

Nun wolt ich mich doch fo fchon zu im
fchmuckhn

vnd frointlich an mein hercz truckhen ,
315 Ich wolt mich fo holczelig zu im machn ,

das die lieb haid muefft lachn .

Mater virginis :
Liebe tochter , ich thue dir verjechn ,

das das recht nit recht ift gefchechn .
Sy habm dich vnd mich petrogn [Bl. 8b.]

320 vnd habm vill falfche 1er für zogn ;
Doch foltu nur frolich fein,

den durch die gueten kunftn mein
fo mueß dir noch dy fafnacht ain man wern ,

vnd ob fys halt nit fechn gern ,
325 So will ich thuen dem Jungen knaben ,

das er die fcheuffn dy gancz vaftn fol habn .
Rufticus venit et dicit :

Sy , fchaut , ir herrn , ich muefß gleich lachen ,
das dy alt flechreifchn dem guetn gfelln

dy fcheiffn will machen .

Ich pin lang geftanden pey der thur
330 vnd geluegt durch mein gugl herfur

Vnd hab gehört das troilich recht ,
das durch meinen herrn richter ift worden

gfchlecht ,
Vnd han dapey verftanden , wie dy maed ha

kaen man ,
der fy pey der nacht tet peftan ,

335 Des fy fich den treulich klagt ;
fo fey dir das zue gefagt

Vnd will, das da pieib verfchbign ,
fo will ich hincz nacht felbf pey dir lign ;

Des hab dier mein tacz zu pfand ,
340 wan fricz englmaer pin ich genant .

So doch yeder mann an dier will verzagn ,
fo will ich doch von dier nit trabn ;

Darumb mach auff, fpillmann , [Bl. 9a.]
vnd laß mich mit meiner altn zautefchn

vmhin gan ,
345 Vnd ftett vmb an dem tancz

vnd tret vns nemmand hintn auf den fchbancz .

Et fic corifant et tandem precurfor con *
cludit Ludum :

Nun hört , ir herrn wollgetan ,
paid frauen vnd auch man ,

Des geleich , her wirt , feyt wollgemuet
350 vnd hapt vns vnfern fchimpf vergilt .

Ob mir etbas vbls hieten gefprochen ,
damit wir eur hauß hetn zeprochen a),

Das folt ir vnß für ain fchimpf verftan
vnd laft euch das nicht zu herczn gan ,

355 Wan wir wollen mit euch fchimpfn vnd lachn ,
den die vafnacht kan vill narrenn machen .

a) e in zeproch . übergeschrieben .

Ain Jeder in der torhet iecz vmb get ,
als ir den das woli felb verftet ,

Das man in der vafchang vill frolicher ift ,
36o den an dem kharfreitag , fo man den paffion lift.

Auch habn wir vns lang vermeffn ,
wie wir woltn trinckn vnd effn

Vnd wellen frolich darpey fein,
wollaufft , lieben gfellen mein ,

365 Vnd laft vns frolich vm hin farn , [Bl. 9b.]
die haiffn fpring woll wir nit fparn !

Darumb , lieben herren , nempt verguet ,
ich pitt euch , das iers vmb funft nit thuet .

Damit pebar euch vnfer herr
370 eur zucht vnd auch er .

Finis huius ludus .
v . 1511 R .

Scriptum est a me Vigilio räber de Sterczing
in fefto Auguftini et factum eft totum in die deco -
lacionis Johannis waptifte in bozano fub Anno
vndecimo .

14 persone huius ludus : [Bl. Job.]
Precurfor
Rufticus pagfchirr
vnus Juuenis rufticus
Virgo rufticalis
Mater Virginis
Judex
Famulus Judicis
x Johanes t
2 ofwaldus j
3 Fridericus I
4 albertus J- Jurifte
5 Cafpar i
6 Conradus !
7 Tiboldus J

